
«Аерым муниципаль берәмлекләрнең территорияләре чикләрен үзгәртү һәм «Чистай муниципаль районы» муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның  статусы турында» Татарстан Республикасы Законына үзгәрешләр кертү  хакында» Татарстан Республикасы законы проекты (алга таба – закон проекты) Татарстан Республикасы «Чистай муниципаль районы» муниципаль берәмлеге составына керүче «Чистай шәһәре», «Чистай авыл җирлеге» һәм «Булдырь авыл җирлеге» муниципаль берәмлекләре территорияләренең уртак чикләрен үзгәртү максатларында әзерләнде.
 Чистай шәһәренә  алгарышлы социаль- икътисади  үсеш  территориясе статусы  бирү планлаштырыла.  Алгарышлы социаль- икътисади  үсеш  территориясе статусы    шәһәр чикләрендә генә  гамәлгә ашырыла. “Чистай” индустриаль  паркы Булдырь авыл хуҗалыгы җирлеге  территориясендә урнашу сәбәпле,   бу территорияне “Чистай шәһәре” муниципаль берәмлеге   территориясенә  кертү  зарур.
 Чистай авыл җирлеге   җирләрен “Чистай шәһәре”  муниципаль берәмлеге составына кертү җирле үзидарә органнарының Татарстан Республикасы Җир кодексының 32.1 статьясын (Өч һәм аннан күбрәк балалары булган гражданнар милкенә җир кишәрлекләрен түләүсез бирү (тапшыру) тәртибе) үтәвен тәэмин итү максатларында зарур.
Аерым муниципаль берәмлекләрнең территорияләре чикләрен үзгәртү турындагы мәсьәләне хәл итү максатларында, «Россия Федерациясендә җирле үзидарәне оештыруның гомуми принциплары турында» 2003 елның 6 октябрендәге 131-ФЗ номерлы Федераль законны үтәү өчен «Чистай шәһәре», «Чистай авыл җирлеге» һәм «Булдырь  авыл җирлеге» муниципаль берәмлекләрендә әлеге мәсьәлә гавами тыңлауларга чыгарылды.  Фикер алышулар нәтиҗәсендә  муниципаль берәмлекләрдә яшәүчеләр чикләрне үзгәртү турындагы инициативаны хупладылар. Муниципаль берәмлекләрнең вәкиллекле органнары тарафыннан тиешле карарлар кабул ителде. Шулай итеп, законнарда каралган процедуралар үтәлде.
[bookmark: _GoBack]Закон проектында «Чистай муниципаль районы» муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында» 2005 елның 31 гыйнварындагы 44-ТРЗ номерлы Татарстан Республикасы Законына 1, 3, 6, 24 нче кушымталарга үзгәрешләр кертергә һәм яңа редакциядә бәян итү тәкъдим  ителә. 
